
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Ֆինանսների նախարարություն
	05.05.2025թ.

	
	N 01/11-1/9139-2025

	Դիտողություններ և առաջարկություններ չկան:
	Ընդունվել է
Դիտարկումն ընդունվել է ի գիտություն:

	2. Վարչապետի աշխատակազմի իրավաբանական վարչություն
	15.05.2025թ.

	
	N 02/10.19/15558-2025

	1. Նախագծի 2-րդ կետի էությունը պարզաբանման անհրաժեշտություն ունի, որպեսզի հնարավոր լինի գնահատել դրա՝ սույն որոշման առարկա լինելու հանգամանքը:
	Ընդունվել է
«Կատարողական վարույթի մասին» օրենքի 123-րդ հոդվածի 4-րդ մասի համաձայն՝ օրենքը կիրառվում է՝
1) սույն օրենքն ուժի մեջ մտնելուց հետո ներկայացված հարկադիր կատարման դիմումների հիման վրա հարուցված (վերսկսված) կատարողական վարույթների նկատմամբ.
[bookmark: _GoBack]2) սույն օրենքն ուժի մեջ մտնելուց հետո ներկայացված կատարողական թերթ տալու դիմումներով տրված կատարողական թերթերի հիման վրա հարուցված (վերսկսված) կատարողական վարույթների նկատմամբ.
3) ավարտված կամ կարճված կատարողական վարույթները վերսկսելու վերաբերյալ սույն օրենքն ուժի մեջ մտնելուց հետո ներկայացված դիմումների քննության և լուծման, ինչպես նաև ավարտված կամ կարճված և սույն օրենքն ուժի մեջ մտնելուց հետո վերսկսված կատարողական վարույթների նկատմամբ.
4) սույն հոդվածի 6-րդ մասով նախատեսված կատարողական վարույթների նկատմամբ.
5) սույն մասի 1-4-րդ կետերում նշված կատարողական վարույթներով հարկադիր կատարողի կայացրած որոշումների հարկադիր կատարման նկատմամբ։
Իսկ նույն հոդվածի 5-րդ մասի համաձայն՝ 4-րդ մասում չնշված կատարողական վարույթների նկատմամբ կիրառվում է «Դատական ակտերի հարկադիր կատարման մասին» 1998 թվականի մայիսի 5-ի օրենքը։
Այսինքն՝ օրենքի գործողությունը չի տարածվելու մինչև այն ուժի մեջ մտնելը հարուցված կատարողական վարույթների նկատմամբ, բացառությամբ 4-րդ մասով նախատեսված դեպքերի, և կիրառվելու «Դատական ակտերի հարկադիր կատարման մասին» օրենքը։
Ուստի անհրաժեշտություն է առաջացել սահմանել, որ այն դեպքում, եթե հարկադիր (էլեկտրոնային) աճուրդն անցկացվում է այնպիսի կատարողական վարույթով, որի նկատմամբ կիրառվում է «Դատական ակտերի հարկադիր կատարման մասին» օրենքը, ապա հարկադիր (էլեկտրոնային) աճուրդն անցկացվում է մինչև ««Հրապարակային սակարկությունների մասին» օրենքում փոփոխություններ և լրացումներ կատարելու մասին» 2024 թվականի ապրիլի 11-ի ՀՕ-199-Ն օրենքն ուժի մեջ մտնելը «Հրապարակային սակարկությունների մասին» օրենքի 4-րդ գլխի կանոններով։

